
Carlos  Westendorp  y  Cabeza,  istaknuta  ličnost  španske  i
evropske diplomatije, ostavio je trajno međunarodno naslijeđe
u  Bosni  i  Hercegovini  tokom  osjetljivih  godina  nakon
potpisivanja  Dejtonskog  mirovnog  sporazuma.

Westendorp je imenovan na funkciju visokog predstavnika za
Bosnu i Hercegovinu u junu 1997. godine i na toj dužnosti je
bio od 1997. do 1999. godine, naslijedivši Carla Bildta, a
kasnije  predavši  dužnost  Wolfgangu  Petritschu.  Njegovo
imenovanje došlo je u kritičnom trenutku, kada su institucije
Bosne  i  Hercegovine  bile  slabe  i  duboko  podijeljene  po
etničkim linijama.

Tokom svog mandata, Westendorp je odigrao odlučujuću ulogu u
unapređenju procesa provedbe mira i jačanju funkcionalnosti
države. Donio je niz dalekosežnih odluka koje su pomogle u
oblikovanju  institucionalne  strukture  Bosne  i  Hercegovine,
uključujući  mjere  kojima  se  uspostavljaju  državni  simboli
poput zastave i himne. Također je uveo jedinstveni sistem

registarskih tablica i doprinio stvaranju jedinstvene valute.

Pokazivao je spremnost da djeluje kada je politički zastoj
ugrožavao napredak, poduzimajući korake usmjerene na zaštitu
provedbe  mirovnog  sporazuma  i  osiguranje  kontinuiranog
funkcioniranja ključnih institucija.

Do trenutka kada je napustio dužnost u julu 1999. godine,
Westendorp je donio opsežan set mjera, postavljajući važne
temelje za poslijeratni demokratski okvir Bosne i Hercegovine.

Visoki predstavnik, Christian Schmidt, u ime svih zaposlenica
i  zaposlenika  Ureda  visokog  predstavnika,  izražava  iskreno
saučešće porodici Carlosa Westendorpa i Kraljevini Španiji,
odajući počast njegovoj istaknutoj službi i trajnom doprinosu
Bosni i Hercegovini.


